
1. ЖАЛПЫ ЖОБОЛОР

1.1.  Жогорку кесиптик билим берүүнүн  магистрлерди даярдоонун 530200 Саясат таануу даярдоо багыты боюнча мамлекеттик билим берүү стандарты Кыргыз Республикасынын билим берүү тармагындагы мамлекеттик ыйгарым укуктуу орган тарабынан Кыргыз Республикасынын “Билим берүү жөнүндө” мыйзамына жана билим берүү тармагындагы башка нормативдик укуктук актыларына ылайык иштелип чыккан жана Кыргыз Республикасынын Министрлер Кабинети тарабынан аныкталган тартипте бекитилген.

Бул Мамлекеттик билим берүү стандартын аткаруу менчигинин түрүнө жана ведомстволук таандыктыгына карабастан магистрлерди даярдоо боюнча кесиптик билим берүү программаларын ишке ашырган бардык жогорку окуу жайлары үчүн милдеттүү болуп саналат.

1.2. Терминдер, аныктамалар, белгилер, кыскартуулар 
1.2.1.Жогорку кесиптик билим берүүнүн    ушул мамлекеттик билим берүү стандартында пайдаланылган негизги терминдер жана аныктамалар көрсөтүлөт.

Жогорку кесиптик билим берүүнүн ушул мамлекеттик билим берүү стандартында «Билим берүү жөнүндө» Кыргыз Республикасынын мыйзамына жана Кыргыз Республикасы жогорку кесиптик билим берүү жаатында белгиленген тартипте кабыл алган эл аралык документтерге ылайык терминдер жана аныктамалар пайдаланылат:

· негизги билим берүү программасы – окутуунун максаттарынын, күтүлүүчү натыйжаларынын, даярдоонун тийиштүү багыты боюнча билим берүү жараянын ишке ашыруунун мазмунун жана уюштурулушун регламенттөөчү окуу-усулдук документтердин жыйындысы;

· даярдоо багыты – ар түрдүү профилдеги, фундаменталдуу даярдоонун жалпылыгы негизиндеги интеграцияланган жогорку кесиптик билимдүү кадрларды (адистерди, бакалаврларды, жана магистрлерди) даярдоо үчүн билим берүү программаларынын жыйындысы;

· профили – негизги билим берүү программасынын анык бир түргө багытталышы жана ( же) кесиптик иш объектиси;

· компетенция – окуучунун кандайдыр бир чөйрөдө эффективдүү иш-аракети үчүн керек болгон, билим алууга даярдыгына алдын ала коюлган социалдык талаптар.

· модуль – окутуунун, тарбиялоонун белгиленген максаттарына жана натыйжаларына карата белгилүү бир логикалык жыйынтыкка ээ болгон окуу сабактарынын бөлүгү;

· бакалавр – белгилүү бир кесиптик иш жүргүзүүгө жана тийиштүү багыт боюнча «магистр» академиялык даражасын алуу үчүн окуусун улантууга укук берүүчү жогорку кесиптик билим берүүнүн квалификациясынын деңгээли;

· магистр -  белгилүү бир кесиптик иш жүргүзүүгө, аспирантурада жана (же) базалык докторантурада  (PhD/ по профилю) окуусун улантууга укук укук берүүчү жогорку кесиптик билим берүүнүн квалификациясынын деңгээли;

· кредит (чегерим бирдик) – негизги кесиптик билим берүү программасынын сыйымдуулугунун шарттуу өлчөмү;

· окутуунун жыйынтыгы – негизги билим берүү  программасы/модулу боюнча  окутуунун натыйжасында өздөштүрүлгөн  компетенциялар;

· тегиздөө курстары - тиешелүү багытта (адистик боюнча) негизги билимге ээ эмес багыт боюнча магистрлерди даярдоо үчүн негизги билим берүү программасын өздөштүрүү үчүн зарыл болгон негизги кесиптик билимдерди жана компетенцияларды алуу үчүн окуган биринчи жыл ичинде студенттердин өздөштүргөн сабактары;

· жалпы илимий компетенциялар - бул кесиптик ишмердүүлүктүн бардык түрлөрүнө (же көбүнө) мүнөздүү: үйрөнүү, талдоо жана синтездөө ж. б. мүнөздөмөлөр;

· инструменталдык компетенциялар - таанып билүү жөндөмдөрүн, идеяларды жана ойлорду түшүнүү жана колдонуу жөндөмүн, методикалык жөндөмдөрдү, айлана-чөйрөнү түшүнүү жана башкаруу жөндөмдөрүн, убакытты уюштуруу, үйрөнүү, чечим кабыл алуу жана көйгөйлөрдү чечүү стратегияларын түзө билүүнү; технологиялык көндүмдөрдү, технологияны колдонуу менен байланышкан көндүмдөрдү, компьютерде иштөө жана маалыматты башкаруу көндүмдөрүн; лингвистикалык көндүмдөрдү, баарлашуу компетенцияларын камтыйт; 
· социалдык-жеке жана жалпы маданий компетенциялар - сезимдерди жана мамилелерди билдирүү жөндөмү менен байланышкан жеке жөндөмдөр, сынчыл ой жүгүртүү жана өзүн өзү сындоо жөндөмү, ошондой эле социалдык өз ара аракеттенүү жана кызматташуу процесстери менен байланышкан социалдык көндүмдөр, топтордо иштөө жөндөмү социалдык жана этикалык милдеттенмелерди алуу жөндөмдөрү;

· кесиптик стандарт - бул кесиптик иштин белгилүү бир түрүнүн алкагында анын мазмунуна жана сапатына карата талаптарды аныктаган жана кызматчынын квалификациясынын сапаттык деңгээлин сүрөттөгөн, кызматкердин ишмердүүлүгүнүн түрүнө карабастан, кандайдыр бир уюмда өз ордун туура ээлөө үчүн коюлган талаптарды аныктаган негизги документ. 

1.3. Кыскартуулар жана белгилөөлөр

Бул Мамлекеттик стандартта төмөндөгү кыскартуулар колдонулат:

МББС -  Мамлекеттик билим берүү стандарты;

ЖКБ - Жогорку кесиптик билим;

НББП – негизги билим берүү программасы;

ОМБ - окуу-методикалык биримдик;

ЖИК – жалпы  илимий компентенциялар;

ИК – инструменталдык компетенциялар;

КК – кесиптик компентенциялар;

СЖЖМК –  социалдык-жеке  жана жалпы маданий компентенция.

2. Пайдалануу чөйрөсү
2.1. Бул жогорку кесиптик билим берүүнүн   Мамлекеттик стандарты  (мындан ары – ЖКБ МББС)  530200 Саясат таануу магистрлерди даярдоо багыты боюнча НББПсын ишке ашырууда милдеттүү болгон нормалардын, эрежелердин жана талаптардын жыйындысы жана менчиктин формаларына жана ведомстволук таандыктыгына карабастан Кыргыз Республикасынын аймагында тиешелүү магистрлерди даярдоо багыты боюнча лицензиясына ээ болгон жогорку кесиптик билим берүүнүн бардык билим берүү уюмдары (мындан ары - ЖОЖ) тарабынан окуу жана уюштуруучулук-усулдук документтеринин иштеп чыгарылуусуна, жогорку кесиптик билим берүүнүн негизги билим берүү программаларын өздөштүрүү сапатынын баалашына негиз болуп саналат.
2.2. 530200 “Саясат таануу” багыты боюнча  бул ЖКБ МББСнын негизги пайдалануучулары төмөндөгүлөр: 

· ЖОЖдордун администрациясы жана илимий-педагогикалык курамы (профессордук-окутуучулук курам, илимий кызматкерлер), өз ЖОЖрунда бул даярдоо багыты боюнча илимдин, техниканын жана социалдык чөйрөнүн жетишкендиктерин жана даярдоо деңгээлин эске алуу менен негизги кесиптик билим берүү программаларын иштеп чыгууга, натыйжалуу жүзөгө ашырууга жана жаңыртууга жооптуулар;

· бул даярдоо багыты жана даярдоо деңгээли боюнча ЖОЖдун негизги билим берүү программасын өздөштүрүү жаатында өзүнүн окуу иштерин эффективдүү жүзөгө ашырууга жооптуу болгон студенттер;

· жогорку окуу жайлардын ректорлору жана өз компетенциясынын чегинде бүтүрүүчүлөрдү даярдоонун сапаты үчүн жооптуу болгон проректорлор;

· кесиптик ишмердүүлүктүн тиешелүү чөйрөсүндөгү адистердин жана иш берүүчүлөрдүн биримдиги;

· Кыргыз Республикасынын билим берүү чөйрөсүндөгү аткаруу бийлигинин борбордук мамлекеттик органынын тапшырмасы боюнча негизги билим берүү программасынын иштелип чыгышын камсыздоочу окуу-методикалык бирикмелер жана кеңештер;

· жогорку кесиптик билим берүүнүн каржылоосун камсыздоочу аткаруу бийлигинин мамлекеттик органдары;

· кесиптик билим берүү системасында мыйзамдардын сакталышынын көзөмөлүн камсыз кылуучу аткаруу бийлигинин ыйгарым укуктуу мамлекеттик органдары;

· жогорку кесиптик билим берүү чөйрөсүндөгү билим берүү программаларынын жана уюмдарынын аккредитациясын өткөрүүчү аккредитациялык агенттиктер.

2.3. Абитуриенттердин даярдык деңгээлине талаптар
2.3.1. “Магистр” академиялык даражасын ыйгаруу менен аяктаган жогорку кесиптик билим алууга талапкер абитуриенттин билим деңгээли – “бакалавр” академиялык даражасын ыйгаруу менен аяктаган жогорку кесиптик билим же тиешелүү байланышы бар адистиги боюнча “адис” академиялык даражасын ыйгаруу менен аяктаган жогорку кесиптик билим. 

2.3.2. Абитуриентте “бакалавр” академиялык даражасын ыйгаруу менен аяктаган жогорку кесиптик билими же “адис” академиялык даражасын ыйгаруу менен аяктаган жогорку кесиптик билими тууралуу мамлекеттик үлгүдөгү документи болушу керек.


3.  Даярдоо багытынын жалпы  мүнөздөмөсү

3.1.  Кыргыз Республикасында 530200 - Саясат таануу даярдоо багыты боюнча төмөндөгүлөр иш жүзүнө ашырылат:
· бакалаврларды даярдоо боюнча ЖКББ НББП;

· магистрлерди даярдоо боюнча ЖКББ НББП

ЖОЖдун бүтүрүүчүлөрүнө бакалаврларды даярдоо боюнча ЖКББ НББПны толугу менен өздөштүрүп, белгиленген тартиптеги мамлекеттик жыйынтыктоочу аттестациясынан ийгиликтүү өткөндөн кийин “бакалавр” академиялык даражасы ыйгарылып, жогорку билими тууралуу диплом берилет.

ЖОЖдун бүтүрүүчүлөрүнө магистрлерди даярдоо боюнча ЖКББ НББПны толугу менен өздөштүрүп, белгиленген тартиптеги мамлекеттик жыйынтыктоочу аттестациясынан ийгиликтүү өткөндөн кийин “магистр” академиялык даражасы ыйгарылып, жогорку билими тууралуу диплом берилет.

Бакалаврларды даярдоо багытынын алкагындагы ЖКББ НББПнын профилдери ЖОЖ тарабынан (эгерде бар болсо) квалификациялардын тармактык/сектордук алкактын негизинде аныкталат.

3.2. Жалпы орто же орто кесиптик билимдин негизинде 530200 - Саясат таануу даярдоо багыты боюнча магистрлерди даярдоонун ЖКББ НББПсын өздөштүрүүнүн нормативдик мөөнөтү күндүзгү окуу формасында 6 жылдан кем эмес, “бакалавр” академиялык даражасын ыйгаруу менен тастыкталган жогорку кесиптик билимдин негизинде – 2 жылдан кем эмес.

Күндүзгү-сырттан (кечки) жана сырттан окуу формаларында, ошондой эле билим берүүнүн ар кандай формалары айкалышкан учурда, “бакалавр” академиялык даражасын ыйгаруу менен тастыкталган жогорку кесиптик билимдин негизинде магистрлерди даярдоонун ЖКББ НББПсын өздөштүрүү мөөнөтү ЖОЖ тарабынан күндүзгү окуу үчүн белгиленген стандарттык нормативдик мөөнөтүнө салыштырмалуу алты айдан бир жылга чейин узартылат. 
“Адис” академиялык даражасын ыйгаруу менен тастыкталган толук жогорку кесиптик билимдин негизинде магистрлерди даярдоонун ЖКББ НББПсын өздөштүрүү мөөнөтү бир жылдан кем эмес.

Тиешелүү байланышы жок даярдоо багыттары жана адистиктери боюнча жогорку кесиптик билимге ээ болгон абитуриенттер үчүн билим берүү программасын өздөштүрүү мөөнөтү ЖКББ НББПнын тиешелүү багыттары боюнча магистрлерди даярдоо боюнча базылык билимин жана компетентцияларын түзүүчү теңдөөчү курстарды өздөштүрүүнүн эсебинен алты айга узартылат.

Жекече окуу планы боюнча окутууда, билим алуу формасына карабастан, окуу мөөнөтү ЖОЖ тарабынан өз алдынча белгиленет.

Ден соолугуна байланыштуу мүмкүнчүлүктөрү чектелген адамдардын жеке окуу планы боюнча окутууда, ЖОЖ тиешелүү окуу формасы үчүн белгиленген мөөнөткө салыштырмалуу окуу мөөнөтүн узартууга укуктуу.

Магистрлерди даярдоонун ЖКББ НББПсын өздөштүрүү башка нормативдик мөөнөттөрү Кыргыз Республикасынын Министрлер Кабинети тарабынан белгиленет.

3.3. Жалпы орто же орто кесиптик билимдин негизинде күндүзгү окуу формасында магистрлерди даярдоонун ЖКББ НББПсын өздөштүрүүнүн жалпы эмгек көлөмү 360 кредиттен кем эмес жана “бакалавр” академиялык даражасын ыйгаруу менен тастыкталган жогорку кесиптик билимдин негизинде – 120 кредиттен кем эмес.
Күндүзгү окуу формасы боюнча ЖКББ НББПнын эмгек көлөмү 60тан кем эмес кредитке барабар.

Бир окуу семестринин эмгек көлөмү 30 кредитке барабар (окуу процесси эки семестрлүү түзүлүштө болсо).

Бир кредит студенттин окуу ишинин 30 саатына барабар (анын аудиториялык, өз алдынча ишин жана аттестациянын бардык түрүн камтуу менен).

Күндүзгү-сырттан (кечки) жана сырттан окуу формалары боюнча, ошондой эле окуу жылында ар кандай окуу формалары айкалышкан учурда, НББПнын эмгек көлөмү кеминде 48 кредитти түзөт. Окуунун акыркы жылынын эмгек көлөмү НББПнын жалпы эмгек көлөмүн камсыз кылуу зарылдыгын эске алуу менен аныкталат.

3.4. 530200 Саясат таануу даярдоо багыты боюнча инсанды  окутуу жана тарбиялоо жаатында ЖКБ НББПнын максаттары.

3.4.1. Окутуу жаатындагы ЖКБ НББП максаты  530200 Саясат таануу багыты боюнча - саясий илимдер жана гуманитардык билимдер, юридикалык, инсандар аралык жана маданият аралык байланыш, билим берүү, маданият жана менеджмент жаатында инновациялык кесиптик ишмердүүлүктү жүзөгө ашырууга жөндөмдүү магистрлерди даярдоо, саясий процесстерди талдоо жана баалоо, саясый аракеттерди прогноздоо, саясий мааниге ээ болгон кубулуштарды чечмелөө технологияларын иштеп чыгуу, эмгек рыногунда социалдык мобилдүүлүккө жана туруктуулукка өбөлгө түзүүчү универсалдуу жана кесиптик компетенцияга ээ болгон  магистрлерди даярдоо.
3.4.2. 530200 - Саясат таануу  даярдоо багыты боюнча инсанды тарбиялоо жаатындагы ЖКБ НББП  максатына төмөндөгүлөр кирет: максатка умтулууга, уюштуруучулук жана эмгекти сүйүүгө, жоопкерчиликке, жарандуулукка, коммуникативдүүлүккө; толеранттуулукка, жалпы маданиятын жогорулатууга карата магистранттардын социалдык-инсандык сапатын өнүктүрүү.
3.5. Бүтүрүүчүлөрдүн кесиптик ишмердүүлүк чөйрөсү. 
530200 Саясат таануу     даярдоо багыты боюнча  бүтүрүүчүлөрдүн кесиптик ишмердүүлүгүнүн  тармагы төмөнкүлөрдү изилдөөнү камтыйт: 
· Башкаруу жана администрациялоо;

· Билим берүү жана илимий изилдөөлөр;

· Байланыш, маалыматтык жанакоммуникациялык технологиялар;

· Массалык-маалымат каражаттары, басып чыгаруу жана полиграфия;

· Консультациялоо;

Бүтүрүүчүлөр билим деңгээли менен  алган компетенциясы кызматкердин квалификациясына коюлган талаптарга ылайык келген шарттарда кесипкөйлүк ишмердүүлүктүн башка жаатында жана (же) чөйрөлөрүндө жүргүзө алышат.
3.6. Бүтүрүүчүлөрдүн   кесиптик ишмердүүлүгүнүн  объектилери. 

Окутуу багытындагы бүтүрүүчүлөрдүн кесиптик ишмердүүлүгүнүн объектилери болуп төмөнкүлөр саналат:
· Кыргыз Республикасынын жана дүйнөнүн коомдук-саясий, социомаданий, саясий укуктук жана экономикалык мейкиндигинин ар кандай чөйрөсү;

· мамлекеттик бийлик жана башкаруунун улуттук  структуралары (республикалык, аймактык жана муниципалдык деңгээлдер), саясий партиялар жана коомдук-саясий кыймылдар, заманбаптагы эл аралык мамилелер системасы, дүйнөлүк жана улуттук коопсуздук;

· социомаданий багытта - саясий маданият жана аң-сезим, коомдук-саясий маанайлар;

· билим берүү  багытында - окутуу жана тарбиялоо процесси, билим берүүнүн методдору жана технологиялары, окуу -методикалык документациялоо ишмердүүлүгү;

· илимий багытында - илимий долбоорлор, изилдөө ыкмалары, эксперттик пикирлер, отчеттор;
· маалыматтык-аналитикалык маалыматтар жана материалдар;
3.7. Бүтүрүүчүлөрдүн кесиптик ишмердүүлүгүнүн түрлөрү:

· илимий-изилдөөчүлүк;

· педагогикалык.

· уюштуруучулук-башкаруучулук;

· долбоордук; 

· маалыматтык-аналитикалык 

Бүтүрүүчү негизинен даярдалып жаткан кесиптик ишмердүүлүктүн конкреттүү түрлөрү ЖОЖ тарабынан тиешелүү кесиптик стандарттын (эгер бар болсо) негизинде же кызыкдар болгон жумуш берүүчүлөр менен биргеликте иштелип чыккан билим берүү программасынын мазмунун аныкташы керек.

3.8. Магистрлердин кесиптик ишмердүүлүгүнүн милдеттери.

илимий-изилдөөчүлүк ишмердүүлүк:
· изилдөөлөрдү жана аналитикалык иштеп чыгууларды ишке ашыруу, саясий талдоо жана илимий изилдөө үчүн саясат таануу жана социалдык-укуктук илимдер боюнча теориялык жана практикалык билимдерди колдонуу;
· илимий билимдин заманбап жетишкендиктерин, саясий илимдердеги алдыңкы ата мекендик жана чет өлкөлүк тажрыйбаларды колдонуу менен изилдөө иштерин талдоону чогултуу, иштетүү, талдоо, системалаштыруу жана жалпылоо, изилдөө багытында, практикалык чечүүнүн ыкмаларын жана каражаттарын тандоо;

· илимий изилдөөлөрдүн жана келечектүү инновациялык иштеп чыгуулардын методдорун, иш пландарын жана программаларын иштеп чыгуу, аткаруучулар үчүн жеке тапшырмаларды, изилдөөлөрдүн отчетторун, рецензияларды жана жарыяланган изилдөөлөрдүн жыйынтыктары боюнча басылмаларды даярдоо;
· семинарларды, илимий -теориялык конференцияларды даярдоо жана өткөрүү, илимий басылмаларды даярдоо жана редакциялоо;
педагогикалык ишмердүүлүк:

· илимий жана илимий-методикалык адабияттарды, ошондой эле менчик илимий изилдөөлөрдү изилдөөгө негизделген МБСти, билим берүү программаларын жана жеке билим берүү траекторияларын, академиялык дисциплиналарды жана курстарды долбоорлоо;
· окуучулардын жаш жана жеке өзгөчөлүктөрүн эске алуу менен кесиптик жана моралдык сапаттарды жана мамилелерди калыптандыруу;
· студенттерди профилге чейинки жана профилдик окутуу үчүн жаңы дисциплиналардын жана тандалма курстардын мазмунун, ошондой эле контролдоонун формалары менен методдорун жана контролдук-өлчөөчү материалдардын ар кандай түрлөрүн долбоорлоо;
· балдар жана чоңдор үчүн кошумча билим берүү программаларынын алкагында орто жалпы жана кесиптик билим берүү уюмдарында жаңы ыкмаларды жана инновациялык билим берүү жана санариптик технологияларды колдонуу менен окуу процессин уюштуруу;
· студенттердин жана магистранттардын сабактан тышкаркы өз алдынча иштерин уюштуруу, алардын көз карандысыз жарандык позициясын, саясат чөйрөсүндөгү илимий -изилдөө жана практикалык ишмердүүлүгүн стимулдаштыруу;
уюштуруучулук-башкаруучулук ишмердүүлүк; 

·       бийлик жана башкаруу органдарында, саясий партиялар жана коомдук-саясий бирикмелердин аппаратында, жергиликтүү өзүн-өзү башкаруу органдарында, бизнес-структураларда, ММКда башкаруу процесстерин уюштурууга катышуу;

·      саясий кампанияларды өткөрүүгө, шайлоо процессин, консалтингдик ишмердүүлүктү уюштурууга катышуу;

· уюштуруу, пландаштыруу жана кесиптик маселелерди чечүүчү аткаруучу топтордун ишин көзөмөлдөө, ар кандай кырдаалдарда башкаруучулук чечимдерди кабыл алуу;
· уюмдагы ички байланышты жана оң маанайдагы психологиялык климатты түзүү, ошондой эле анын кызматкерлеринин кесиптик жана маданий деңгээлин жогорулатуу;
долбоордук ишмердүүлүк:

· саясат таануу чөйрөсүндө изилдөөлөрдү жана илимий-практикалык иштеп чыгууларды уюштуруу, эмпирикалык материалдардан алынган маалыматтарды саясий талдоо жана прикладдык изилдөө;
· илимий, теориялык жана эксперттик иштеп чыгууларды иштеп чыгуу жана ишке ашыруу;

· практикалык саясий программаларды иштеп чыгуу, саясий партияларды, массалык маалымат каражаттарын жана саясий процесстин башка субъекттерин жайгаштыруу;
· саясий мобилизациялоо үчүн ар кандай аудиторияга, саясий жана социалдык топторго таасир берүүчү долбоорлорду иштеп чыгуу жана ишке ашыруу;
· тиешелүү уюмдардын, кесиптик топтордун, кыймылдардын, партиялардын, административдик-саясий жана коомдук-саясий чөйрөдө иш алып барган адамдардын муктаждыктарына ылайык эксперттик жана аналитикалык, консультациялык кызматтарды көрсөтүү;
маалыматтык-аналитикалык ишмердүүлүк:

· комплекстүү саясий диагностиканы өткөрүү, ченемдик укуктук документтерди иштеп чыгууга жана экспертизага катышуу, саясий процесстерди жана көйгөйлүү кырдаалдарды маалымдоо, түшүндүрүү жана болжолдоо боюнча иш -чараларды уюштуруу;

· илимий жана практикалык көйгөйлөрдү чечүү үчүн мамлекеттик ички жана тышкы саясаттын көз карашынан алганда саясат таануу боюнча татаал маалыматтарды жана аргументтерди талдоо, чечмелөө, берүү;
· маалыматтын купуялыгы жана маалыматтарды бурмалоо шартында маалыматты чогултуу жана иштетүү, интернет материалдарын, саясий, маалыматтык жана аналитикалык агенттиктерден, маалымат каражаттарынан, мезгилдүү басылмалардан, илимий популярдуу адабияттардан, партиялардан, бизнес структуралардан, мамлекеттик органдардан алынган маалыматтарды иштетүү;
· массалык маалымат каражаттарында, басмаканаларда саясат таануу маселелери боюнча маалыматтарды, саясий тексттерди даярдоо.
4. НББПны ишке ашыруу шарттарына жалпы талаптар.

4.1. Негизги билим берүү программасын ишке ашыруу шарттарына  жалпы талаптар.
4.1.1. ЖОЖдор  даярдоо багыты боюнча НББПны өз алдынча иштеп чыгат.  НББП  эмгек рыногунун керектөөлөрүн эске алуу менен Кыргыз Республикасынын даярдоо багыты боюнча  тиешелүү МББСтин негизинде  иштелип чыгат.

ЖОЖдор  илимдин, маданияттын, экономиканын, техниканын, технологиялардын жана социалдык чөйрөлөрдүн өнүгүүсүн эске алуу менен   5    жыл сайын НББПны жаңылап туруусу милдеттүү.  Ал ЖОЖдо  билим берүү сапатынын кепилдигин  камсыздап,  төмөндөгү сунуштамаларда камтылат:

· бүтүрүүчүлөрдүн  даярдоо сапатын камсыздоо боюнча  стратегияны иштеп чыгууда;

· билим берүү программаларынын мониторинги, мезгилдик рецензиялоосунда;

· студенттердин билим жана ык деңгээлин, бүтүрүүчүлөрдүн компетенцияларын  объективдүү баалоо  процедураларын так макулдашылган критерийлеринин негизинде  иштеп чыгууда;

· окутуучулук курамдын сапатын жана компетенттүүлүгүн  камсыздоодо;

· ишке ашып жаткан бардык билим берүү программаларын, аларды пайдалануу натыйжалуулугунун көзөмөлүн, аны менен катар  окуп жаткандарды сурамжылоо аркылуу жетиштүү ресурстар менен камсыздоодо; 

· өзүнүн ишмердүүлүгүн (стратегиясын) баалоо үчүн  башка билим берүү мекемелери менен салыштыруу аркылуу  макулдашылган критерийлердин негизинде маал-маалы менен  өзүн-өзү текшерип турууда;

· өзүнүн ишмердүүлүгүнүн жыйынтыгы, пландары, инновациялары тууралуу коомчулукка маалымдап турууда.

4.1.2. Магистранттар  менен бүтүрүүчүлөрдүн даярдоо сапатын баалоо  алардын күнүмкү, аралык жана жыйынтык мамлекеттик сынактарын камтыш керек. Баалоо каражаттарынын базалары ЖОЖ тарабынан иштелип чыгат жана бекитилет. Бүтүрүүчү квалификациялык иштердин мазмунуна, көлөмүнө жана структурасына талаптарды ЖОЖдун бүтүрүүчүлөрүнүн жыйынтык мамлекеттик аттестациясы тууралуу Жоболорун эске алуу менен  ЖОЖ аныктайт.

4.1.3. НББПны иштеп чыгууда  бүтүрүүчүлөрдүн  социалдык-инсандык компетенцияларын  калыптандыруудагы ЖОЖдун мүмкүнчүлүктөрү аныкталыш керек (мисалы, социалдык өз ара аракетешүү, өзүн-өзү уюштуруу жана өзүн-өзү башкаруу, системалуу-ишмердүүлүк мүнөздөгү компетенциялар). ЖОЖ анын социалдык-маданий чөйрөсүн калыптап, инсандын ар тараптуу өнүгүшүнө зарыл  шарттарды түзүшү керек.

ЖОЖ окуу процессинин социалдык-тарбиялоо компонентинин  өнүгүшүнө көмөктөшүп, студенттик өзүн-өзү башкаруунун өнүгүшүн, студенттердин коомдук уюмдардын иштеринде катышуусун, спорттук жана чыгармачылык клубдарды, студенттик илимий коомдорду камтышы керек. 

4.1.4. ЖОЖдун НББПсы магистранттын тандоосу менен  дисциплинаны камтышы абзел. Магистранттын тандоосу боюнча  дисциплиналарды  түзүү тартибин ЖОЖдун Окумуштуулар кеңеши белгилейт. 

4.1.5. ЖОЖ магистранттарга  окутуунун бардык программасын түзүүгө катышууга  реалдуу мүмкүнчүлүктөрдү камсыздап берүүгө милдеттүү.

4.1.6. ЖОЖ НББПны түзүүдө  магистранттардын  укуктары жана милдеттери менен тааныштырып, магистранттар тандап алган дисциплиналар алар үчүн милдеттүү экендигин, ал эми алардын суммалык эмгек көлөмү  окуу планында каралгандан аз болбошу  керек экендигин түшүндүрүүсү зарыл.

4.2. НББПны ишке ашырууда студенттин укуктарына жана милдеттерине жалпы талаптар.

4.2.1. Магистранттар тандоосу боюнча окуу дисциплиналарын өздөштүрүүгө бөлүнгөн  окуу убактысынын көлөмүнүн чегинде, НББПда каралгандай,  конкреттүү дисциплиналарды тандап алууга укуктуу.

4.2.2.Магистрант өзүнүн жекече билим алуу траекториясын  түзүүдө дисциплина тандоосу жана даярдоонун (адистештирүүнүн) келечек профилине алардын таасири боюнча ЖОЖдон консультация ала алат. 

4.2.3. Магистранттар НББПны  өздөштүрүү учурунда СЖЖМКсын өнүктүрүүгө байланыштуу натыйжаларга жетишүү максатында студенттик өзүн-өзү башкаруусун өнүктүрүүгө, коомдук уюмдардын, спорттук жана чыгармачылык клубдардын, студенттик илимий коомдордун иштерине катышууга милдеттүү.
4.2.4. Магистранттар ЖОЖдун НББПда каралган бардык тапшырмаларды белгиленген мөөнөттө аткарууга милдеттүү.
4.3. Магистранттын окуу жүктөмүнүн максималдуу көлөмү анын аудиториялык жана аудиториядан тышкаркы (өз алдынча) окуу иштерин кошкондо, жумасына 45 саатты түзөт. 
Күндүзгү окуу бөлүмүндөгү жумалык аудиториялык иштин көлөмү МББС тарабынан ЖКББ деӊгээлин жана даярдоо багытынын өзгөчөлүгүн эске алуу менен ар бир окуу дисциплинасын өздөштүрүүгө бөлүнгөн жалпы көлөмдүн 25% кем эмес чегинде белгиленет. 

4.4. Окутуунун күндүзгү – сырттан (кечки) окуу формасында адудиториялык иштин көлөмү жумасына 16 сааттан кем болбоосу керек.

4.5. Сырттан окуу формасында магистранттын окутуучу менен болгон сабактардын көлөмү жылына 160 сааттан кем эмес өлчөмдө түзүлүшү керек.

4.6. Бир окуу жылында каникулдук убакыттын жалпы көлөмү 7 жумадан кем эмес убакытты, анын ичинде кыш мезгилинде эки жумадан кем эмес жана 4 жумалык дипломдон кийинки эс алуу убактытты, түзүүсү керек.

5. Магистрлерди даярдоодо НББПга  талаптар

5.1. Магистрлерди даярдоодо НББПнын жыйынтыгына талаптар

530200 Саясат таануу    багытындагы “магистр” квалификациясын алган бүтүрүүчү ЖКБ ММБСнын  3.4 жана 3.8 пунктарында көрсөтүлгөн НББПнын максаттарына жана  кесиптик ишмердүүлүктүн милдеттерине ылайык төмөнкү компетенцияларга ээ болушу керек:

а) универсалдык;

· жалпы илимий (ЖИК)

·   дисциплиналар аралык жана инновациялык мамилелердин негизинде жарандык демократиялык коомдун баалуулуктарын өнүктүрүүгө, социалдык адилеттүүлүктү камсыз кылууга, идеологиялык, социалдык жана жеке маанилүү көйгөйлөрдү чечүүгө багытталган стратегиялык милдеттерди талдай жана чечүүгө жөндөмдүү (ЖИК-1)

инструменталдык (ИК);

· чет тилдердин биринде адистештирилген жана чектеш тармактардын деңгээлинде кесипкөй талкууларды жүргүзө жөндөмдүү (ИК-1);

· иш жана окуу жаатындагы татаал маселелерди чечүүдө, маалымат технологияларын пайдалануу аркылуу жаңы билимдерди алуу менен колдонууга жөндөмдүү (ИК-2); 

социалдык-инсандыкк жана жалпы маданий (СЖЖМК)

-   максаттарга жетүү үчүн эксперттик / кесиптик топтордун / уюмдардын ишин уюштурууга    жөндөмдүү (СЖЖМК-1)
б)  кесипкөйлүк

илимий-изилдөөчүлүк ишмердүүлүк:

· дүйнөлүк саясат, глобализация шартындагы эл аралык процесстер, дүйнөнүн ар кайсы региондорундагы эл аралык мамилелер жөнүндө идеяларды калыптандыра алат жана ааламдашуу процессинде Кыргыз Республикасынын тышкы саясатынын артыкчылыктарын аныктоого жөндөмдүү (КК-1);

· заманбап саясат таануунун акыркы тенденцияларын жана тенденцияларын талдап, чечмелей жана сунуштай алат (саясат таануу жаатындагы заманбап илимий изилдөөлөрдү жана иштеп чыгууларды, ар кандай улуттук мектептердеги саясий процесстерди талдоого карата мамилелердин өзгөчөлүктөрүн терең билүү. , заманбап саясат таануунун актуалдуу маселелери боюнча илимий талкууга катышуу мүмкүнчүлүгү) (КК-2);
· илимий билимдердин заманбап жетишкендиктерин, саясат таануу жаатындагы алдыңкы ата мекендик жана чет өлкөлүк тажрыйбаларды жана изилдөөнүн башка тармактарын колдонуу менен изилдөө иштерин талдоону, иштеп чыгууну, талдоону, системалаштырууну жана жалпылоону, чечүүнүн ыкмаларын жана каражаттарын тандап алууга, новатордук мамилеге негизделген практикалык проблемаларды чечүүгө жөндөмдүү (КК-3);
· илимий изилдөөлөрдү жана перспективдүү инновациялык иштеп чыгууларды жүргүзүүнүн методдорун, пландарын жана программаларын иштеп чыгууга, аткаруучулар үчүн өзүнчө тапшырмаларды, изилдөөлөрдүн жыйынтыктары боюнча илимий отчетторду, рецензияларды жана басылмаларды даярдоого жөндөмдүү (КК-4);
· изилдөө ишинин жыйынтыктарын башкарууга, саясат таануу жана ага байланыштуу тармактардагы изилдөөлөрдүн экономикалык эффективдүүлүгүн аныктоого, интеллектуалдык менчикке болгон укуктарды коммерциялаштырууга жөндөмдүү (КК-5); 
· педагогикалык ишмердүүлүк:

-  саясат таануу процессинде эмпирикалык маалыматтарды колдоно алат, билим берүү кырдаалын долбоорлоо ыкмаларын колдоно алат (КК-6);
 улуттук квалификация алкагынын, профессионалдык стандарттардын жана МБСтин талаптарына ылайык илимий, техникалык, илимий жана методикалык адабияттарды изилдөөнүн негизинде МБСти, академиялык дисциплиналардын жана курстардын долбоорлорун түзө алат (КК-7);
 студенттердин окуу сессияларын жана изилдөө иштерин пландаштырууга, уюштурууга жана башкарууга, окутуунун жана изилдөө методдорун колдонууга, билим берүү жана санариптик технологияларды, билим берүүнүн ыкмалары менен ыкмаларын, билим берүү уюмдарында окуу процессин башкаруу принциптерин колдоно алат (КК-8);
 -окуучулардын жаш өзгөчөлүгүн жана жеке өзгөчөлүктөрүн эске алуу менен кесиптик жана моралдык сапаттарды жана мамилелерди түзүүгө, студенттердин окутуу жана изилдөө ишмердүүлүгүнө чыгармачыл, изилдөөчү мамилеге жөндөмдүү (КК-9)
уюштуруучулук-башкаруучулук ишмердүүлүк:

· коомдук-саясий факторлорду эске алуу менен стратегиялык максаттарга жетүү үчүн уюмдардын ишин уюштурууга жана башкарууга, тез чечим кабыл алууга жана стандарттык эмес чечимдерди, анын ичинде кризистик кырдаалдарда иштеп чыгууга жөндөмдүү(КК-10);
· бийлик жана башкаруу органдарында, саясий партиялардын жана коомдук-саясий бирикмелердин, жергиликтүү өз алдынча башкаруу органдарынын башкаруу чечимдерин уюштурууга катышууга  жөндөмдүү(КК-11);
· эксперттик топтордун, кесипкөй топтордун ишин уюштура алат, өлкөнүн өнүгүү стратегиясын, саясий процесстерди, саясий уюмдарды, массалык маалымат каражаттарын, медиа -долбоорлорду эске алуу менен учурдагы жана стратегиялык пландарды түзүп жана ишке ашыра алат, саясий темалар боюнча талкууларды, коммуникацияларды жүргүзө алат, өнөктүктөр жана окуялар, биргелешкен саясий долбоорлордун жыйынтыктарын көрсөтүүгө жөндөмдүү (КК-12);
· заманбап саясий, маалыматтык жана коммуникациялык технологияларды колдонуу менен саясий кампанияларды, шайлоо процесстерин жана саясий мобилизациянын башка формаларын уюштурууга жана өткөрүүгө жөндөмдүү (КК-13);.
· • натыйжалуу ички байланышты түзүү, командада жагымдуу психологиялык климатты түзүү жана кармап туруу, кызматкерлерди активдүүлүккө жана уюмду өнүктүрүүгө шыктандыруу, кызматкерлердин квалификациясын, жалпы маданий жана кесиптик деңгээлин жогорулатуу боюнча иштерди жүргүзүү гө жөндөмдүү (КК-14);
долбоордук ишмердүүлүк:

· коомдук-саясий өз ара аракеттенүүгө, кызматташууга жана конфликттерди чечүүгө жөндөмдүү; коомдук мобилдүүлүккө; юридикалык жоопкерчилик жана саясий конфликттерди, кризистерди башкаруу сезимине ээ (КК-15);

· бизнес-тиркемелерди колдонуу менен маалыматты башкара алат, көйгөйлөрдү талдайт жана белгисиздик шартында долбоорлорду пландаштырууда жана ишке ашырууда компромисттик чечимдерди таба алат(КК-16);
· илимий, теориялык жана эксперттик иштеп чыгууларды, саясий программаларды, саясий партияларды, бизнес -структураларды, массалык маалымат каражаттарын жана саясий процесстин башка субъекттерин жайгаштыруу стратегиясын иштеп чыгууга жана ишке ашырууга жөндөмдүү (КК-17);
· саясий мобилизациялоо максатында ар кандай аудиторияга, саясий жана социалдык топторго таасир этүүчү долбоорлорду ишке ашыра алат(КК-18);

· саясат таануу чөйрөсүндөгү изилдөөлөргө жана илимий-практикалык иштеп чыгууларга негизделген эксперттик-аналитикалык, консультациялык кызматтарды, эмпирикалык материалдардын саясат таануусун жана прикладдык изилдөөлөрдү, тиешелүү уюмдардын, кесиптик топтордун, кыймылдардын муктаждыктарына мониторинг жана анализди ишке ашыра алат, партиялар, административдик -саясий жана коомдук -саясий чөйрөдө иштеген адамдар) менен  мамилелерди уюштурууга   жөндөмдүү  ( КК-19);
маалыматтык-талдоо ишмердүүлүгү:

 комплекстүү саясий диагностиканы жүргүзө алат, ченемдик укуктук документтерди иштеп чыгууга жана экспертизага катышат, саясий процесстерди жана көйгөйлүү кырдаалдарды маалымдоо, түшүндүрүү жана болжолдоо боюнча иш -чараларды уюштурууга жөндөмдүү (КК-20);
· • илимий жана практикалык маселелерди чечүү үчүн мамлекеттик ички жана тышкы саясатты (жамааттык кесиптик чагылдыруу) эске алуу менен ааламдашуу, бийлик жана коом көйгөйлөрүнө байланышкан татаал саясат таануу маалыматын талдай, чечмелей жана бере алат (КК-21);

· • заманбап ыкмаларды жана санарип технологияларды колдонуп, маалыматтын купуялыгы жана маалыматтарды бурмалоо шартында маалыматты чогултууга, иштетүүгө жана колдонууга, интернет материалдарын, чоң маалымат базасын, маалыматтык -аналитикалык агенттиктерден, маалымат каражаттарынан, мезгилдүү социалдык -саясий басылмалар, илимий популярдуу адабияттар, саясий уюмдар, партиялар, бизнес структуралар, мамлекеттик органдар менен иш алып барууга жөндөмдүү (КК-22).
Магистрди даярдоо үчүн билим берүү программасын иштеп чыгууда, бардык универсалдуу компетенциялар, ошондой эле бул программа багытталган кесиптик ишмердүүлүк түрлөрүнө тиешелүү кесиптик компетенциялар программанын зарыл болгон окуу жыйынтыктарынын жыйындысына киргизилет. Окутуу процессинде студент өзүнүн даярдыгынын конкреттүү профилине тиешелүү башка (атайын кесиптик) компетенцияларды ала алат.

Профиль 5 наамдан ашпаган кошумча кесиптик компетенциялар менен аныкталат жана университет тарабынан өз алдынча аныкталат. Профилдердин тизмеси ОМБ тарабынан бекитилет.

Кошумча компетенциялардын тизмеси улуттук квалификация алкагына, тармактык / сектордук квалификация алкактарына жана кесиптик стандарттарга (эгер бар болсо) негизделип аныкталат.

5.2. Магистрлерди даярдоо боюнча НББПнын  түзүлүшүнө коюлуучу талаптар 

Магистрлерди даярдоодо НББП түзүлүшү төмөнкү блокторду камтыйт:

Блок 1: «Дисциплиналар (модулдар)»


Блок 2: «Практика»

Блок 3: «Мамлекеттик жыйынтыктоочу аттестация»

	Магистрлерди даярдоо боюнча НББПнын түзүлүшү
	Бакалаврды даярдоодо НББП көлөмү, анын блоктору кредит ченеминде

	Блок 1

Дисциплиналар

(модулдар)
	I. Гуманитардык, социалдык жана экономикалык цикли

II. Кесиптик цикли

 ЖОЖ магистрлерди даярдоо боюнча НББПсын МББСнын талаптарына ылайык иштеп чыгат жана квалификациялардын улуттук алкагына ылайык окутуунун натыйжаларына жетишүү үчүн жооптуу.

Магистрлерди даярдоо боюнча НББПнын ар бир блогуна тиешелүү болгон дисциплиналардын (модулдардын) топтому жана алардын эмгек көлөмү ЖОЖ тарабынан өз алдынча анын өздөштүрүү жыйынтыктарына карата талаптарды эске алуу менен, ар бир блок үчүн белгиленген көлөмдө, квалификациялардын улуттук алкагында каралган окуутунун натыйжаларынын жыйындысы түрүндө аныкталат.

5.2.1. 2-чи "Практика" блогу окуу практикасын (тааныштыруу, технологиялык, илимий-изилдөө ишин) жана өндүрүштүк (долбоордук, эксплуатациялык, педагогикалык, илимий-изилдөө ишин) практикасын камтыйт. 
ЖОЖ практиканын бир же бир нече түрүн тандоого укуктуу, ошондой эле белгиленген кредиттердин чегинде практиканын кошумча түрүн аныктай алат.

5.2.2. 3-чү “Мамлекеттик жыйынтыктоочу аттестация” блогу мамлекеттик экзамендерди тапшырууга даярданууну жана тапшырууну, бүтүрүүчү квалификациялык ишти аткарууну жана коргоону (эгерде ЖОЖ бүтүрүүчү квалификациялык ишти мамлекеттик жыйынтыктоочу аттестациянын курамына киргизсе) камтыйт.

5.2.3. Магистрлерди даярдоо боюнча НББПнын алкагында милдеттүү жана тандалма бөлүктөр берилет.

Магистрлерди даярдоо боюнча НББПнын милдеттүү бөлүгүнө квалификациялардын улуттук алкагынын деңгээлдерин эске алуу менен жалпы илимий, универсалдуу, социалдык-жеке инсандык, жалпы маданий жана кесиптик компетенциялардын калыптанышын камсыз кылган дисциплиналар жана практикалар кирет.

Милдеттүү бөлүктүн көлөмү, мамлекеттик аттестациянын көлөмүн эске албаганда, магистрлерди даярдоо боюнча ЖББПнын жалпы көлөмүнүн 50% ашпаган көлөмдү түзүшү керек.

Магистрлерди даярдоо боюнча НББПнын тандалма бөлүгүндө студенттер тиешелүү багыт боюнча дисциплиналарды тандай алышат, ошондой эле башка багыттардын магистрлерди даярдоо боюнча НББПнан дисциплиналарды тандоого уруксат берилет.

5.2.5. ЖОЖ мүмкүнчүлүгү чектелген адамдарга (алардын арызы боюнча) алардын психофизикалык өнүгүүсүнүн өзгөчөлүктөрүн, жеке мүмкүнчүлүктөрүн эске алган жана зарыл болгон учурда, белгиленген адамдардын өнүгүүсүндөгү бузулуштарын коррекциялосун жана социалдык адаптациясын камсыз кылган, магистрлерди даярдоо боюнча НББПнын негизинде окуу мүмкүнчүлүгүн түзүп берүүсү зарыл, ден соолук абалына байланыштуу окуусуна каршы келген көрсөтмөлөрдү камтыган НББПдан сырткары.

5.3. Магистрлердин негизги билим беруу программасын ишке ашыруунун шарттарына талаптар

5.3.1. Окуу процессин  кадрдык камсыздоо

Магистрлерди даярдоо боюнча негизги билим берүү программасын ишке ашыруу квалификациялуу педагогикалык кадрлар тарабынан камсыз кылынууга тийиш жана илимдин кандидаты же доктору илимий даражасы бар мугалимдер окуган дисциплиналардын үлүшү дисциплиналардын санынын 60% ын түзүшү керек..


Магистрдик программанын илимий мазмунун жана билим берүү бөлүгүн жалпы башкаруу профессор же илим доктору тарабынан ишке ашырылышы керек. Бир жетекчи экиден ашык эмес магистрдик программаларды көзөмөлдөй албайт. Университеттин Окумуштуулар кеңешинин чечими менен магистрдик программаларды илимдин кандидаттары да башкара алышат.


Магистранттардын илимий иштерине түздөн-түз жетекчиликти илимий даражасы жана (же) академиялык наамы же бул багытта жетектөөчү иш тажрыйбасы бар илимий жетекчилер жүргүзөт. Бир жетекчи бештен ашык эмес магистранттарды көзөмөлдөй алат (университеттин илимий кеңеши тарабынан аныкталат).
Окутуучулардын жалпы санынан алганда, штаттык окутуучулардын үлүшү 70пайыздан кем болбошу керек.
5.3.2. Окуу процессин окуу-методикалык жана маалыматтык камсыздоо

Негизги билим берүүчү программасы  негизги билим берүү программасынын  бардык окуу курстары, дисциплиналары (модулдары) боюнча  окуу-усулдук документация жана материалдар менен  камсыздалышы керек. Ар бир окуу дисциплиналарынын (курстардын, модулдардын) мазмуну Интернет тармактарында же билим берүү мекемесинин локалдык тармактарында  берилиши керек.

Ар бир окуучуга электрондук китепкана системасына кирүү мүмкүнчүлүгү берилиши керек. Китепкана фонду нормативдик талаптарга ылайык кадрлар менен камсыз болушу керек. 

Билим берүүдөн тышкары кошумча адабияттар фондуна ар бир 100 окуучуга 1-2 нускадан эсептөөдө расмий, маалымдама-библиографиялык жана атайын мезгилдүү басылмалар кириши керек.
Ар бир магистрантка төмөндөгү болжолдуу тизмеден 5 аталыштагы ата мекендик жана 3 төн кем эмес чет өлкөлүк журналдардын китепкана фондунун комплекттерине кирүү мүмкүнчүлүгү берилиши керек:

Ата-Мекендик журналдар:

1. Социалдык-гуманитардык илимдер 
2. Саясат жана коом
3. Кыргызстандын ЖОЖдорунун кабарлары 

4. Гуманитардык жана социалдык илимдер
5. Заманбаптагы Гуманитардык маселелер 

6. Тарых  маселелери
              Жакынкы чет өлкөлүк журналдар

1. Азия жана Африка бүгүнкү күндө 

2. Европанын акуталдуу маселелери

3. Евразия коопсуздугу
4. Москва университетинин кабарлары. 12- сериясы. Саясий илимдер
5. Полис (Саясий изилдөөлөр)
6. Укук саясаты жана укуктук турмуш
7. Социалдык саясат жана социология
8. Коомдук - гуманитардык билимдер  

9. Ааламдык индекстердеги «Scopus», «Web of Science», РИНЦ шилтемелерине кирген Жакынкы жана алыскы чет өлкөлүк журналдар
Сунушталган маалымат булактарынын тизмеси:

1. Электрондук гуманитардык китепкана http: // www. gumfak.ru/

2. Кыргызстандагы ачык электрондук китеканасы  http://lib.kg/lib/
3.  «Саясий илимдер» порталы http://www.politnauka.org/
4. «Социалдык-гуманитардык жана саясат таану билими» порталы http://www.humanities.edu.ru
5.  «Российское образование» Федералдык порталы http://www.edu.ru/
6. Электрондук гуманитардык китепкана http ://www. gumfak.ru/
7. Улуттук коопсуздук китепканасы http://www.nationalsecurity.ru/library/
8. Britannica - www.britannica.com
9. М.В.Ломоносова атындагы МГУнун илимий китепканасы http://www.nbmgu.ru/
10. Россия Мамлекеттик китепканасы http://www. rsl.ru/
11. Киберленинка ачык электрондук китепканасыhttps://cyberleninka.ru/ 

12. Федералдык билим берүү порталы: экономика, социология, менеджмент   http://ecsocman.hse.ru/ и др.

13. Илим жаатындагы Россиялык маалымат порталы https://elibrary.ru/  ж.б.
Электрондук китепкана тутуму Интернетке кирүү мүмкүнчүлүгү бар каалаган жерден, ар бир окуучуга жеке кирүү мүмкүнчүлүгүн камсыздоого тийиш.

Ата мекендик жана чет өлкөлүк ЖОЖдор жана уюмдар менен ыкчам маалымат алмашуу интеллектуалдык менчик жөнүндө Кыргыз Республикасынын мыйзамдарынын жана интеллектуалдык менчик жаатындагы Кыргыз Республикасынын эл аралык келишимдеринин талаптарын сактоо менен жүргүзүлүүгө тийиш. Магистранттарга заманбап профессионалдык маалымат базаларына, маалыматтык маалымдамаларга жана издөө системаларына кирүү мүмкүнчүлүгү камсыз кылынышы керек.
5.3.3. Окуу процессин материалдык-техникалык жактан камсыздоо

Бакалаврларды даярдоонун  негизги билим берүү программасын ишке ашырган жогорку окуу жайы, окуу планында каралгандай, окуп жаткандардын дисциплиналык жана дисциплина аралык даярдыгын, лабораториялык,  практикалык жана илимий-изилдөөчүлүк иштерин  жүргүзүүнү камсыздоочу материалдык-техникалык  базасы болушу зарыл жана ал  санитардык, өрткө каршы  эрежелерге жана нормаларга туура келиш керек, ошондой эле студенттердин натыйжалуу илимий жана практикалык даярдыгын камсыз кылуу үчүн негиз болгон уюмдар менен туруктуу байланышта болуусу керек..

Бакалавр программасын ишке ашыруу үчүн зарыл болгон материалдык жана техникалык колдоонун минималдуу тизмеси төмөнкүлөрдү камтыйт:

- социалдык иштерди өнүктүрүүнүн негизги тенденцияларын жана социалдык иштин инновациялык эффективдүү технологияларын изилдөөгө мүмкүндүк берген, социалдык жумуштун теориясы жана методологиясы боюнча заманбап жабдуулар, окуу, методикалык жана илимий адабияттар менен жабдылган калктын ар кандай топтору менен иштөөдө социалдык иштер үчүн адистештирилген ресурстук бөлмөлөр;

- бакалавр программасында каралган, жабдуулар жана техникалык каражаттар менен жабдылган лекциялар, практикалык жана семинарлар үчүн кабинеттер (интерактивдүү такта, проектор, компьютер, интернет ж.б.);

- университеттин электрондук маалыматтык жана билим берүү чөйрөсүнө, жергиликтүү жана глобалдык билим берүү маалыматтык тармактарына жана ресурстарына кошулуу үчүн Интернетке кирүү мүмкүнчүлүгү бар компьютерлер менен жабдылган бөлмөлөр (класстар);

-окуу китепканасы, окуу залы жана электрондук маалымат тутуму бар окуу -методикалык кабинеттер; 

- зарыл болгон техникалык каражаттар (компьютерлер, проектор, принтер, интерактивдүү такта ж.б.) менен жабдылган окуу жана илимий лабораториялар, Интернетке кирүү, маалыматтарды иштетүү жана талдоо үчүн компьютердик статистикалык пакеттер; 

- маданий, агартуу, эс алуу жана класстан тышкаркы иштер үчүн жайлар; - дене тарбия жана спорттук иш -чараларды өткөрүү үчүн залдар жана аянтчалар;

- ишке ашырылып жаткан НББПсынын өзгөчөлүктөрүн эске алуу менен башка талаптар.



Университетте электрондук маалымат жана билим берүү чөйрөсү болушу керек. Окуунун бүткүл мезгилинде ар бир студент Интернетке кирүү мүмкүнчүлүгү бар каалаган жерден университеттин электрондук маалыматына жана билим берүү чөйрөсүнө жекече чексиз мүмкүнчүлүк менен камсыз болушу керек.



Университеттин электрондук маалыматтык жана билим берүү чөйрөсү төмөнкүлөрдү камсыздашы керек:

- дисциплиналардын (модулдардын) иш программаларында көрсөтүлгөн окуу пландарына, электрондук билим берүү басылмаларына жана электрондук билим берүү ресурстарына, анын ичинде электрондук окутууну, дистанттык технологияларды колдонгондо, жеткиликтүүлүктү камсыз кылуу (алыстан кирүү);

- окутуунун жыйынтыгын баалоо жол-жоболорун өткөрүү, аларды ишке ашыруу электрондук окутууну, дистанттык билим берүү технологияларын колдонуу менен камсыз кылынат;

- билим берүү процессине катышуучулардын ортосундагы өз ара аракеттенүү, анын ичинде Интернет аркылуу синхрондуу жана (же) асинхрондук өз ара аракеттенүү;

- студенттин электрондук портфолиосун түзүү, анын ичинде анын эмгектерин жана бул чыгармаларга коюлган бааларды сактоо;

- окуу процессинин жүрүшүн, аралык аттестациянын жыйынтыктарын жана бакалавр программасын өздөштүрүүнүн жыйынтыктарын жазуу;

- бакалавр программасын ишке ашыруу үчүн зарыл болгон тармактык иштин башка формалары.

5.3.4. Бүтүрүүчүлөрдү даярдоонун сапатын баалоо

Негизги билим берүү программаларын өздөштүрүүнүн сапатына баа берүү прогресстин үзгүлтүксүз мониторингин, окуучулардын аралык аттестациясын жана бүтүрүүчүлөрдүн жыйынтыктоочу мамлекеттик аттестациясын камтышы керек.

5.3.4.1. Ар бир дисциплина боюнча билимди учурдагы жана аралык контролдоонун конкреттүү формалары жана жол - жоболору университет тарабынан өз алдынча иштелип чыгат жана окуунун биринчи айында студенттерге билдирилет.

5.3.4.2.Студенттердин жеке жетишкендиктеринин тиешелүү программанын этаптуу талаптарга шайкештигин тастыктоо үчүн (прогресстин учурдагы мониторинги жана аралык аттестация) баалоо каражаттарынын фонддору түзүлөт, анын ичинде стандарттык тапшырмалар, текшерүү иштер, тесттер жана контролдоо методдору билимдерди, көндүмдөрдү жана алынган компетенциялардын деңгээлин баалоого мүмкүндүк берет. 
Баалоо фонддору университет тарабынан иштелип чыгат жана бекитилет.

Баалоо каражаттарынын фонддору ЖКБ МББС нын көрсөтмөлөрүнө толук жана адекваттуу түрдө болушу керек, магистрдик программанын максаттарына, милдеттерине жана анын окуу планына ылайык келиши керек. Алар бүтүрүүчү алган жалпы маданий жана кесиптик компетенциялардын сапатына баа берүү үчүн иштелип чыккан.


Модулдарды, дисциплиналарды өздөштүрүүнүн, практика өтүүнүн сапатын, баалоо куралдарын иштеп чыгууда, аларга киргизилген билимдердин, көндүмдөрдүн жана жөндөмдөрдүн ортосундагы байланыштардын бардык түрлөрү ошондой эле бүтүрүүчүлөрдүн кесиптик ишмердүүлүккө жалпы даярдык даражасы эске алынышы керек. 

Студенттердин чыгармачылык активдүүлүккө болгон жөндөмдүүлүгүн баалоо инструменттерин иштеп чыгууда, жаңы көйгөйлөрдү чечүү үчүн конкреттүү атайын билимдин жетишсиздигин жана кесиптик жүрүм -турум үчүн жалпы кабыл алынган алгоритмдердин жоктугун алдын алуу керек.

Жеке баалоодон тышкары, топтук жана өз ара баалоо колдонулушу керек: окуучулардын бири -биринин ишин карап чыгуусу; дилбаяндарга, долбоорлорго, илимий иштерге сын көз караш менен кароо; студенттердин, мугалимдердин жана иш берүүчүлөрдүн командалары тарабынан курдаштардын кароосу.

 
5.3.4.3. Университет тарабынан студенттердин жетишүүсүн учурда жана аралыкта көзөмөлдөө программаларын максималдуу деңгээлде келечектеги кесиптик ишмердүүлүгүнө жакындатуу шарттары түзүлүшү керек.  Бул максатта белгилүү бир дисциплинанын мугалимдеринен тышкары тышкы эксперт катары, иш берүүчүлөр (кызыкдар ишканалардын, илимий -изилдөө институттарынын, фирмалардын өкүлдөрү), тиешелүү дисциплиналарды окуган мугалимдер жана башкалар активдүү тартылуусу керек.

 
5.3.4.4. Жыйынтыктоочу мамлекеттик аттестация жогорку кесиптик билим берүүнүн мамлекеттик билим берүү стандартынын бүтүрүүчүлөрүнүн кесиптик даярдык деңгээлинин шайкештигин аныктоого багытталган. Жыйынтыктоочу мамлекеттик аттестация бүтүрүүчү квалификациялык ишти коргоону камтыйт. Мамлекеттик экзамен университеттин каалоосу боюнча киргизилет.

Бүтүрүүчү квалификациялык иштин мазмунуна, көлөмүнө жана структурасына талаптар, ошондой эле мамлекеттик экзаменге талаптар (эгер бар болсо) жогорку окуу жайы тарабынан аныкталат.

530200 – Саясат таануу багыты боюнча бул Мамлекеттик билим берүү Жогорку кесиптик билим стандарты гуманитардык жана социалдык билимдер боюнча билим берүү үчүн окуу-методикалык бирикмеси тарабынан базалык университетте - К.Карасаев атындагы Бишкек мамлекеттик университетинде иштелип чыккан. 

